
FJELL KOMMUNE 
Plan ID: 20080021 357 RP  

 

Reguleringsføresegner for: Snekkevika/ Brattholmen, del av gnr/bnr 

43/724, gnr/bnr 42/4 m. fl. PlanID 20080021 357 RP - detaljregulering 
jf plan- og bygningslova (pbl) § 12-7 

 

§1  FØREMÅL OG AVGRENSING 
 

Føremålet med reguleringsplanen er å leggje til rette for: 

 kai/brygge og felles småbåtanlegg 

 parkerings- og garasjeareal for fastbuande på Langholmen 

 naust 

 tilførsleveg med ev VA-leidningar, tele, el-kablar m.m. 

 offentleg område ved Brattholmen skule 

 friområde 

 nokre mindre område for nye bustader 

 endra privat vegframføring til bustader nordaust for Brattholmen skule 

 

Planavgrensing er vist på plankart datert 10.06.2011 

 

Byggjeområde og anlegg (PBL § 12-5, nr 1): 

Bustadeining - frittliggjande småhusbusetnad  

Garasjeanlegg for bustader 

Undervisning 

Renovasjonsanlegg 

Småbåtanlegg i sjø og vassdrag 

Naust 

 

Samferdselsanlegg og teknisk infrastruktur (PBL § 12-5, nr 2): 

Køyreveg   

Annan veggrunn-tekniske anlegg 

Anna veggrunn-grøntareal 

Kai  

Parkeringsplassar  

 

Grønstruktur (pbl § 12-5, nr3) 

Friområde 

 

Omsynssoner (PBL §11-8a, jf. §12-6):  

Sikringssone frisikt 

Faresone ras- og skred 

 

Bestemmelsesområde:  

Anlegg- og riggområde 

§ 2 FELLESFØRESEGNER  

 

2.1  Plankrav 

2.1.1 Ved innsending av rammesøknad skal det leggast ved situasjonsplan i målestokk 1:500 for kvart delfelt 

som viser plassering av bygningar, avkøyrsler, parkeringsplassar, handtering av eksisterande og framtidig 

terreng,  terrenginngrep i samband med veganlegg, areal for bosshandtering og eventuelle murar.  

 

Rammesøknaden skal innehalde etasjeplanar, fasadeoppriss, snitt, og eventuell annan dokumentasjon som 

illustrerer bygga si utforming, volum, høgder, materialbruk og forholdet til omgjevnadene. Søknaden skal vidare 

visa at tiltaket ikkje medfører drenering av myr, ev dokumentera kva tiltak som vil verta gjennomført for å 

hindre dette. 

 

2.1.2 Ved handsaming av rammesøknad skal kommunen sjå til at bygningane og anlegg får god form og 

materialbruk. Kommunen sine estetiske retningslinjer skal leggast til grunn. 

 

2.1.3 Ved rammesøknad skal det dokumenterast tilstrekkeleg kapasitet i ungdomskole og barnehage i 

nærleiken. 

 

2.1.4 Universell utforming 

Bustader, offentlege trafikkområde, fellesareal og private anlegg skal tilretteleggast med universell utforming så 

langt det er mogleg. 

 

2.2  Rekkefølgje 

2.2.1 o_KV1 skal vera ferdig opparbeida til og med krysset med o_KV2 før det vert gitt byggeløyve på 

a_BF5.  

 

2.2.2 Interne vegar i kvart enkelt bustadfelt skal vere ferdig opparbeidd før bustadene vert tekne i bruk. 

 

2.2.3 Innanfor omsynssone H310_1 til og med H310_7 er det ikkje tillate å realisere undarliggande 

arealføremål før sikringstiltak skildra i §6 er gjennomført.  

 

2.3  Terrengtiltak 

Alle terrenginngrep skal gjerast med størst mogleg omsyn til estetikk og eksisterande forhold. Ubygde område 

skal gjevast ei estetisk tiltalande form og handsaming. Tre og vegetasjon skal i størst mogeleg grad bevarast. 

Farlege skrentar skal sikrast med gjerde eller på annan tilfredsstillande måte. Jordskjeringar og fyllingar skal 

såast til. 

 

Ved utbygging av veg og bustader inn mot friområde er utbyggar ansvarleg for å sikra at bygginga ikkje 

medfører drenering av myr, ev må tiltak for å førebyggja dette inngå i prosjektet. 

 

Ved arbeid i geologisk kritiske område som eventuelt måtte framkomme undervegs, skal det utføras ”Sikker 

Jobb Analyser” (SJA) der arbeidsmetodar, sikringstiltak og behovet for beredskapstiltak vurderas spesielt. 

Sikringsarbeidet i eventuelle skjeringar og i berget skal utføras av godkjent føretak med naudsynt kompetanse 

innan fjellsikring. Detaljer i sikringa fastsettast på staden og må følgjas opp av sakkyndig ingeniørgeolog. 

 

2.4  Radon 

I samband med søknad om tiltak skal det gjerast greie for eventuelt nødvendige førebuande tiltak mot 

inntrenging av radongass i bygningar. 

 

2.5  Energi 

 Det skal ved utforming av bustader takast omsyn til energibruk. Det skal gjerast greie for vurderingar som er 

gjort for bruk av alternative fornybare energikjelder i samband med byggesøknad. 

 

2.6  Renovasjon 

f_RA1 skal nyttast til renovasjon for de busette på Langholmen. Renovasjon for andre bustader skal handterast 

på kvar eigedom, men køyrast fram ved henting på o_AVT2 og anvist plass ved o_PP3. 

 

2.7  Vatn og avlaup 

Før det vert gjeven bruksløyve skal tilstrekkeleg kapasitet på vatn og avlaupsnettet dokumenterast. 

2.8  Forureinande og miljøfarleg avfall 

Det skal sikrast ein forsvarlig handsaming av potensielt forureinande og miljøfarleg avfall i samband med 

vedlikehald av båt. 

 

2.9  Etter at desse føresegnene er gjort gjeldande, er det ikkje høve til ved privat servitutt å oppretta tilhøve 

som strir mot føresegnene. 

 

2.10  Kulturminne 

Dersom funn, gjenstandar eller konstruksjonar vert oppdaga i samband med gravearbeid, skal arbeidet stansast 

og kulturminnestyresmaktene varslast, jf. Lov om kulturminne § 8, 2. ledd.  

 

§3  BYGNINGAR  OG ANLEGG (PBL § 12-5, nr 1)             

3.1  Bustader 

3.1.1 Frittliggande småhusbusetnad: a_BF1 til a_BF6 

I bustadområde a_BF1 til a_BF6 kan det oppførast frittliggande småhus med maksimal mønehøgde 9m og 

byggehøgde som vist på plankartet. Ferdig terrengnivå rundt dei nye bustadane skal leggast om lag på nivå med 

eksisterande terreng for å sikra gode overgangar. Høgaste tillatne tomteutnytting er satt til %-BYA=35%. 

Garasje kan plasserast 1 m frå tomtegrense. Avkøyrsler er vist  med pil i plankartet og  må opparbeidast i 

samsvar med kommunens retningslinjer. 

 

Innanfor felt a_BF1 til a_BF6 skal det avsettast areal for 2 parkeringsplassar per bustad.  

 

På a_BF5 kan det byggast 3 bustader, ein bustad på nordre del og to bustader på den sørlige delen (innanfor vist 

byggjegrense). Tilkomst til dei to einingane på den sørlige delen må løysast i samband med rammesøknad.  

 

På a_BF6 kan det byggast 1 bustad. 

 

Fjernverknad skal særskild vurderast for bustadene mot sjø. 

 

3.1.2 Frittliggande småhusbusetnad: a_BF8, anleggs- og riggområde 

Arealet kan nyttast som anleggsområde ved bygging av o_KV1.  Etter at vegen er ferdig skal området førast 

tilbake til opphavleg stand. 

 

3.2 Garasjeanlegg for bustader – f_BG1 og f_BG2 

I området f_BG1 og f_BG2 kan det oppførast 8 felles garasjar for dei fastbuande på Langholmen. Maksimal 

byggehøgde er kotehøgde +20. 

 

3.3 Offentleg Tenesteyting 

3.3.1 Skule – o_U1 

I område for undervisning skal areal for offentlig grunnskulebygg og leikeareal utvidast. Høgaste tillatne tomte 

utnytting er sett til %-BYA=25 %. 

 

Det er, i samsvar med parkeringsnormer for Fjell kommune, satt av 0,6 parkeringsplass per tilsett for 

Brattholmen skule på den offentlege parkeringsplassen SPP_1.  Parkeringsplassen skal ha 40 parkeringsplassar.   

Eksisterande parkeringsareal søraust på område for skule skal  framleis nyttast som parkerings- og hente og 

bringe areal. Det skal settast av plassar for handikapparkering på begge plassane. 

 

3.4 Renovasjonsanlegg f_RA1 

Området skal nyttast som areal for bosshandtering for fastbuande på Langholmen. 

 

3.5 Småbåtanlegg i sjø og vassdrag, Felles – f_SA1  
Gjeld område for ny felles småbåthamn for dei fastbuande på Langholmen. Innanfor området er det tillate med 

flytebryggjer.  Bryggjer skal markerast tydeleg med lys. Det skal nyttast skjerma belysning for å unngå blending 

av omgjevnadane.  

 

Utforming av anlegget skal visast ved søknad om tiltak. 

Det er ikkje tillat å oppføre kaier, andre anlegg eller gjerder som hindrar allmenn ferdsel.  

 

3.6 Naust 

Kommuneplanen sine føresegner og retningsliner (vedtatt 14.04.2011) for naust skal oppfyllast.  

 

 

§4  SAMFERDSLEANLEGG OG TEKNISK  INFRASTRUKTUR (pbl § 12-5, nr2) 
 

Generelt 

 Offentlige trafikkområde skal opparbeidast med ei inndeling som vist på planen og i samarbeid med veghaldar.   

 Vegane inkluderer køyrebane og skulder. Køyreveg skal opparbeidast i samsvar med breidde og kurvatur vist på 

plankart. Det kan gjerast mindre avvik frå dette i samråd med kommunen. Kotehøgder påført plankart er 

rettleiande.  

 

4.1 Veg 

4.1.1 Køyreveg, Offentleg – o_KV1, o_KV2 og o_KV4 

 Køyreveg 1 er sett av som smal tofelts veg frem til veg 2 inn til offentlig parkeringsplass. Vidare til kai er vegen 

1-felt med møteplassar.  Køyreveg 2 skal regulerast som smal tofelts veg. 

Køyreveg 4 regulerast med noverande vegbredder. 

 

4.1.2 Køyreveg, Felles – f_KV3 og f_KV5 

 Køyreveg 3 er felles veg for områda a_BF1, a_BF2 og a_BF5. 

Køyreveg 5 skal regulerast med noverande vegbredder fram til eksisterande busetnad. Vidare ny veg er regulert 

til 1-felts veg til aust for tilkomst til område a_BF3. Køyreveg 5 er felles for a_BF3 og a_BF6. 

 

4.1.3 Anna vegføremål, Offentleg – o_AVT1-o_AVT6 

o_AVT1-o_AVT6 ligg langs kjøreveg o_KV1. Arealet er sett av til grøfter, skjeringar ,fyllingar og eventuelt 

rekkverk i samband med veg. Område skal kunne nyttast til tiltak knytt til vedlikehald eller drift av vegar. 

På o_AVT2 skal boss køyrast fram ved henting. 

 

4.1.4 Anna vegføremål, Felles – f_AVT7 

f_AVT7 ligg ved enden av f_KV5. Arealet er sett av til grøfter, skjeringar og fyllingar i samband med veg.  

Område er felles for a_BF7.  

 

4.1.5 Anna veggrunn – grøntareal, Offentleg – o_AVG1 

Området skal opparbeidast og såast til. Området skal gjevast ei parkmessig opparbeiding der det ligg til rette for 

det. Dette må ikkje føra til konflikt med kravet til sikt langs veg, i kryss og avkøyrsler. 

 

4.1.6 Kai, Offentleg – o_KAI1 

Arealet er satt av til kai. Området skal opparbeidast og utformast i tråd med rammesøknad, jfr §2 plankrav. Det 

skal leggast til rette for 2 handikap parkeringsplassar. 

 

4.1.7 Parkeringsplassar, Offentleg – o_PP1 og o_PP3  

Det er satt av areal for 40 parkeringsplassar for Brattholmen skule (o_PP1). Parkeringsplassen skal dekke p-

behovet for skulen. Området skal skjermast mot omkringliggande bustader. Utføringa skal væra av høg kvalitet. 

 Detaljering av områda må visast i søknad om tiltak. Det kan gjerast mindre avvik frå regulert løysing i samråd 

med kommunen. Kotehøgder påført plankart er rettleiande.  

O_PP2 skal nyttast som parkering for brukarar av skulen. På o_AVT2 skal boss køyrast fram ved henting. 

 

4.1.8 Parkeringsplassar, Felles – f_PP2  

 Det er satt av areal for 2 parkeringsplassar for fastbuande på Langholmen.  Parkeringsplass skal opparbeidast 

som vist på plankart. Det kan gjerast mindre avvik frå dette i samråd med kommunen. Kotehøgder påført 

plankart er rettleiande.  

§5  GRØNSTRUKTUR (pbl § 12-5, nr3) 

 
5.1 Friområde 

 

5.1.1 Friområde- o_FRI1 og o_FRI2  

Området kan leggast til rette for leik, opphald og ferdsel i område og langs strandsona – andre tiltak er ikkje 

tillate. 

 

Det er ikkje tillate å oppføre anlegg eller gjerder som hindrar allmenn ferdsel. Det skal ikkje gjerast inngrep i 

friområde ved med bygging i dei tilstøytande områda. 

Stadleg vegetasjon og karakteristisk kolle i nord i o_FRI1 skal bevarast. 

 

 

§6 OMSYNSSONER  (PBL §11-8a, jf. §12-6):  

 

6.1 Sikringssone frisikt 

Området er sett av til frisiktsone for veg. Innanfor frisiktsona skal det til ei kvar tid vere fri sikt i ei høgd av 0,5 

m over tilstøytande vegar si høgde, i samsvar med Veglova § 31.  

 

6.2 Faresone ras- og skredfare 

Omsynssone H310_1: Det skal utførast reinsk av lause blokker og lausmasser. Det vil også vere behov for 

sporadisk bolting og/eller bruk av eit nett inntil fjellet. Vegetasjon og eventuelle tre med rotsystem i 

bergsprekker skal fellast/fjernast. 

 

Omsynssone H310_2 og H310_3: Om det skal fjernast massar eller lagast skjeringar i berget i samband med 

vegen til Hestvika (o_KV1) så må det sikrast undervegs i arbeidet og i etterkant og arbeidet må følgjast opp av 

sakkyndig ingeniørgeolog. 

 
Omsynssone H310_4 og H310_5: Skjeringane ved Brattholmen skule (omsynsone H310_4 og H310_5) skal 

reinskast for lause blokker og sikrast ved bolting der ein finn større, lause blokker og eller sette opp nett der ein 

finn tett oppsprekking av bergmassane. Dette skal skje innan skulestart 2013. 

 

Omsynssone H310_6 – H310_7 er område som ikkje er kartlagt, der det vert kravd kartlegging utført av 

sakkyndig personell før området kan leggast til rette for friluftsbruk. 

 

Det er knytt rekkjefølgjekrav til omsynssonene, jf føresegna §2.2 

 

 

§7 BESTEMMELSESOMRÅDE  (pbl § 12-7) 

 

7.1  Område for mellombels rigg og anlegg  

Gjeld areal som vert mellombels råka i anleggsperioden og nytta til anleggsbelte langs veg. Området skal settast 

i stand og førast tilbake til underliggjande hovudformål ved anleggsslutt. 

 


